
It-2ni Avveniment Multiplikatur 
ta’ EthAI Tour: Suċċess kbir f’San 
Sebastián, Spanja 

Il-proġett tal-EthAI Tour ikompli jibni l-

momentum bit-Tieni Avveniment 
Multiplikatur, li sar fis-27 ta’ Novembru 

2024, f’San Sebastián, il-Pajjiż Bask, fi 
Spanja. Dan l-avveniment organizzat 

minn CDEA, sar fil-lukanda ARIMA u kien 
parti mill-akbar laqgħa tal-industrija tat-

turiżmu fir-reġjun. 
L-avveniment wera b’suċċess l-approċċ 

ta’ taħriġ innovattiv ta’ EthAI Tour, 
b’enfasi fuq id-diġitalizzazzjoni u l-użu 

etiku tal-IA fis-settur tat-turiżmu. Is-
sessjoni laqgħet diversi partijiet 

interessati ewlenin fosthom: 
•Maniġers ta’ lukandi, 

•Rappreżentanti minn aġenziji tal-
ivvjaġġar, 

•Koordinaturi ta’ ċentri tal-ETV (VET) u 
universitajiet  

• Uffiċjali tal-Gvern mid-Dipartimenti tat-

Turiżmu tal-Pajjiż Bask. 

Irida Tase, il-koordinattriċi tal-

proġett minn CDEA, ippreżentat il-
profil tal-ECVET u l-Pjan ta’ Taħriġ, 

u daħlet f’diskussjonijiet mal-
parteċipanti dwar kif l-IA tista’ 

ttejjeb b’mod etiku s-servizzi tat-
turiżmu. 

Il-feedback kien pożittiv ħafna, 
b’ħafna parteċipanti jesprimu 

interess qawwi biex jadottaw il-
programm ta’ taħriġ ta’ EthAI Tour 

– inizjattiva unika fir-reġjun. L-
avveniment saħħaħ l-importanza 

tal-kollaborazzjoni bejn l-industrija 
u l-edukazzjoni vokazzjonali, biex 

niżguraw forza tax-xogħol imħejjija 
għall-futur bil-ħiliet diġitali u etiċi 

meħtieġa dwar l-użu ta-IA.  

It-3et Avveniment Multiplikatur 
ta’ EthAI Tour: Insaħħu l-

għarfien dwar l-IA etika 
fl-Edukazzjoni tat-Turiżmu  

 
Fil-31 ta’ Jannar 2025, il-proġett EthAI 
Tour ħejja t-Tielet Avveniment 

Multiplikatur f’The Notch Conference 
Centre, Urban Valley Resort and Spa f’San 
Ġwann, Malta. Organizzat mill-Institute 

of Tourism Studies (ITS), l-avveniment 
bit-titlu "L-Użu Etiku tal-Intelliġenza 

Artifiċjali (IA) u d-data fis-Settur tat-
Turiżmu: Ħarsa Ġenerali lejn il-Proġett u 

l-Materjal ta’ Taħriġ Propost” laqqa’ 42 
parteċipant, fosthom studenti u membri 

tal-istaff akkademiku u amministrattiv 
tal-ITS, u partijiet interessati mis-settur 

tat-turiżmu. Il-konsorzju ta’ EthAI Tour se 
jkompli jibni fuq dawn l-opportunitajiet 

biex jestendi l-għarfien u l-addozzjoni tal-
qafas ta’ taħriġ innovattiv tiegħu. 

 

Dr. Simon Caruana, Maniġer Akkademiku 

f’pożizzjoni għolja fl-ITS, ippreżenta l-
għanijiet tal-proġett, b’enfasi fuq il-

materjal ta’ taħriġ il-ġdid, u l-
pjattaforma ta’ tagħlim online. Mument 

ewlieni kien il-workshop interattiv li fih il-
parteċipanti ddiskutew temi relatati mal-

IA, u esploraw il-benefiċċji, l-isfidi u l-
implikazzjonijiet etiċi tagħha.  

 
L-impatt tal-avveniment ġie msaħħaħ 

meta l-Awtorità Maltija tat-Turiżmu 
stiednet lill-ITS biex tippreżenta l-proġett 

tal-EthAI Tour f’seminar illi ġej, riflessjoni 
ċara li r-rilevanza tal-proġett fl-

edukazzjoni diġitali tat-turiżmu qiegħda 
tkompli tikber u tissaħħaħ. Il-konsorzju 

jibqa’ mpenjat biex jippromwovi l-qafas 
ta’ taħriġ tiegħu permezz ta’ inizjattivi 

simili. 

Laqgħa Transnazzjonali tal-Proġett 
  f’Milan – 27 ta’ Marzu, 2025 

Fis-27 ta’ Marzu, 2025, l-imsieħba tal-proġett EthAI Tour iltaqgħu f’Milan għal Laqgħa 
Transnazzjonali ewlenija tal-Proġett, ospitata minn DLEARN. L-aġenda ffokat fuq ir-reviżjoni tal-
progress tal-proġett, it-titjib tal-kors ta’ taħriġ dwar l-etika tal-IA, il-finalizzazzjoni tal-fażi pilota, u 
l-ippjanar tal-attivitajiet ta’ disseminazzjoni u sostenibbiltà li ġejjin. 
Tmien rappreżentanti attendew il-laqgħa fiżikament, hekk kif saħħew il-kollaborazzjoni ta’ 
bejniethom, iddiskutew skambji ta’ prattiċi tajbin, u allinjaw il-passi strateġiċi meħtieġa biex il-

proġett ikompli javvanza b’mod sostenibbli u b’suċċess. 

IBQA’ AĠĠORNAT! 

@Ethaitour @Ethaitour 

Avvenimenti li Ġejjin: 
 Pilota tal-Kors ta’ Taħriġ 

Il-pass li jmiss fil-proġett EthAI Tour huwa l-fażi pilota tal-Kors ta’ Taħriġ 
dwar l-Etika tal-IA fit-Turiżmu. Dan il-kors huwa maħsub biex jipprovdi lill-
edukaturi u lill-professjonisti fil-qasam tal-ETV bl-għodod u l-ħiliet 
meħtieġa sabiex jinnavigaw b’mod responsabbli l-bidliet immexxija mill-IA 
fl-industrija.  
 

 
🔹 Il-fażi pilota se ssir fil-pajjiżi tal-imsieħba tal-proġett, u se tinvolvi trejners tal-ETV, professjonisti 

tat-turiżmu, u studenti. 

🔹 Il-parteċipanti se jesperjenzaw l-użu prattiku tal-għodod tal-IA, waqt li jżommu   
l-kunsiderazzjonijiet etiċi bħala prijorità.  

🔹 Ir-riżultati minn din il-fażi ta’ ttestjar se jintużaw għat-titjib tal-kontenut tal-kors u l-metodi ta’ 
tagħlim, sabiex ikun mill-iktar effettiv u faċli biex jintuża. 

 

Żommu ruħkom aġġornati dwar dan il-pass eċitanti! 

https://www.facebook.com/ethaitour
https://www.linkedin.com/company/ethaitour/about/?viewAsMember=true

